
1. SARRERA: EGITEKO NAGUSIAREN, HELBURU KOMUNIKATIBOAREN, TALDE DINAMIKAREN ETA EBALUATUKO DIREN HELBURU DIDAKTIKOEN AURKEZPENA

1. jarduera

Entzun ezazu Tximi eta Miñok esango dizuena

TXIMI- Kaixo guztioi! Zer moduz? Gauza berriak ikasteko prest?
MIÑO- Tximi! Ikasi bakarrik ez!, oraingoan zerbait oso-oso berezia egin behar dugu!

TXIMI- Bai, arrazoi duzu, Miño, oso ongi pasatuko dugu elkarrekin proposatu nahi dizuegun egiteko nagusia gauzatzen.

MIÑO- Ezagutzen al dituzue Joku Olinpikoak? Seguru baietz, orain dela gutxi bukatu dira Txinan ospatu direnak.

TXIMI- Badakizue, lau urtetik behin Olinpiadetan kirol mota ugaritako mundu guztiko hainbat kirolari aritzen direla urrezko, zilarrezko eta brontzezko dominak lortzeko…

MIÑO-.Bai, Tximi, badakigu hori, baina badira kiroletan ez ezik beste lehia batzuk, nazioarteko olinpiada matematikoak edo geografia olinpiadak esaterako…

TXIMI- Ba guk proposatu nahi dizueguna ZENTZUMENEN OLINPIADAK antolatzea. Datozen makrosekuentzietan zentzumenen gaia jorratuko dugu, gauza asko ikasiko ditugu eta ikasi duguna erakusteko eta ondo pasatzeko bukaeran Olinpiadak antolatuko ditugu.
MIÑO- Olinpiada hauek geletan egingo ditugu, ikastolako beste gelekin antolatu ditzakegu final laurdenak, finalerdiak eta finalak.

TXIMI- Ikastolan egiten ditugun beste lehiaketa batzuen osagarri ere izan daitezke Zentzumenen Olinpiada hauek, ezta?

MIÑO- Ba, bai, nahi duzuen bezala, guk tximinoen nazioarteko olinpiadetan egiten ditugu horrelakoak, barre ugari egiten dugu.

TXIMI- Ba probatu dezakegu, ez zuei ere gustatzen zaizuen.
GAIAREN AURKEZPENA. ZENTZUMENAK: USAIMENA ETA DASTAMENA
MIÑO- Konturatu zara Tximi? Zentzumenak bost dira…

TXIMI- Bai, hori badakigu: ikusmena, entzumena, dastamena, ukimena eta usaimena
MIÑO- Bost, Olinpiaden ikurrak beste borobil…, urdina, berdea, beltza, gorria eta horia denak elkartuta, gure zentzumenak bezala.
TXIMI- Tira! Nolako elkarketa bitxia, beharbada zertxobait moldatuta Zentzumenen Olinpiadetarako erabil dezakezue ikur hau.

MIÑO- Olinpiadetan maskotak ere izaten dira, zergatik ez diegu proposatzen bat asmatzea?

TXIMI- Ondo legoke, interneten dituzte guztien irudiak ideiak hartu nahi badituzte.

MIÑO- Lana nola antolatu behar dugun pentsatu behar dugu. Zer proposatzen diguzu, Tximi?

TXIMI- Ba, hasteko, zentzumenik laidoztatuenetatik has gaitezke: usaimena eta dastamena.

MIÑO- Zergatik daude ba, zentzumen hauek gutxietsita?

TXIMI- Ba, alde batetik, gutxi ikertuak daudelako eta, bestetik, zentzumenik baxuenak kontsideratu izan direlako, adibidez, usaimena zentzumenik animaliena dela esaten dute, beste zentzumenak intelektualagoak edo direnean, entzumena eta ikusmenaren bitartez artea antzeman daiteke pintura, eskultura eta musika esaterako. 
MIÑO- Ba guretzat, animaliontzat, usaimena oso garrantzitsua da ezta, Tximi? Informazio ugari geureganatzen dugu usaimenari esker. Eta dastamenak… zenbat une eder pasatzen ditugun bananak dastatzen, ezta, Tximi?
TXIMI- Bai, merezi du aztertzeak.
MIÑO- Eta beste zentzumenak?

TXIMI- Ba, ondoren ekingo diogu haien azterketari, eta bakoitzaren azterketa bukatu bezain pronto Zentzumenen Olinpiadetako frogak prestatzen has gaitezte.

MIÑO- Zenbat denbora falta da olinpiadetarako?

TXIMI- Lasai, olinpiada hauek, Joku Olinpikoak baino maizago antola ditzakegu. Lanketa bukatu ondoren, irakasleekin adostuko dugu noiz ospatu, bale?

MIÑO- Bale ba! Orain hastea besterik ez zaigu falta!

TXIMI- Ba, hasteko zentzumenei buruz dakigun aztertuko dugu, horrela bukaeran zenbat ikasi dugun jakingo dugu. Ondo iruditzen al zaizue?

2. AURREBALUAZIOA. ZER DAKIT?

2. jarduera

Bete ezazu plantila hau eta gorde, gero, egiteko nagusia bukatutakoan, berriz aterako baituzu zenbat ikasi duzun jakiteko.
3. TREBATZEN I

a. TREBATZEN I. INFORMAZIOA BILDU: Dastamena
Ondoko bideoa ikusi ondoren, saia zaitezte beheko ariketak egiten.

Bideoa

Dastamena, gizakiok ditugun bost zentzumenetako bat da. Dastamenaren arduradun nagusia mihia dela uste izan badugu ere, ez du lana berak bakarrik egiten, usaimenaren laguntzaz baliatzen baita. Zaporeen % 80a sudurraren bitartez antzematen dugu
Dakizuenez, ahoa eta sudurra komunikatuta daude barrutik; hori dela eta, dastamenarekin lotzen ditugun sentsazio askoren jatorria usaimenean dago. Beraz, katarroarekin sudurra itxita duen batek nekez hartuko dio zaporerik jaten duenari. 

Zaporeak bereizteko, mihiak dastamen-papilak erabiltzen ditu. Dastamen-papilak mihiaren gainaldean dauden konkortxoak dira eta horiek igartzen dute janarien zaporea.
Mihiak listua sortzen du. Janaria listuarekin disolbatzean dastamen-papilek zaporea bereizten dute. Papilek igarritako zaporeak garunera iristen dira dastamen-nerbioen bidez, eta hango eremu jakin batean, zaporeak interpretatzen dira.

Guk lau zapore nagusi bereiztu izan ditugu: gozoa (eztia, azukrea…), gazia (gazta, latako antxoak…), garratza (limoi-ura edo tomatea…) eta mingotsa edo mikatza (orburua, eskarola…), baina hauetaz gain, umami izeneko zaporea ere bereizten da. Proteina asko dituzten jakien zaporea da umamia, soja-saltsak, esaterako, umami zapore handia du. Umami zaporea igartzen duten papilak mihiaren erdialdean daude.ekialdean. Gure kulturan ezezaguna izan da umami zaporea, Asian, aldiz, haien jateko ohiturak direla eta, oso ezaguna da.
Zapore bakoitza mihiaren toki zehatz baten dauden dasta-papilak antzematen dute, gozoa mihi-puntan, gazia atzeraxeago, albo bietan; garratza atzerago oraindik; umamia, erdi-erdian eta garratza atze-atzean, erdian.

Janari baten zaporea jasotzean, pertsona guztiak desberdinak gara. Dastamen sistema konplexua da, eta, egia esan, oraindik ere badago zer ikertua, janariak ekoizten dituzten enpresak edo sukaldariak, esate baterako, etengabe ari dira zaporeen inguruko ikerketak egiten. Janari batean hartzen ditugun zaporeen konbinazioa mingaineko dastamen-papilek jasotzen dute; eta bakoitzak dituen papilen kopuruak zeresan handia du jasotzen duen dastamenaren intentsitatean.

1. Janarien zaporea bereizteko, mihiaz gain, ………………………. erabiltzen dugu 

· usaimena

· ikusmena

· ukimena

2. Katarroak jota gaudenean ………………………………………..

· zaporeak hobeto igartzen ditugu

· zaporeak okerrago igartzen ditugu
· zaporeak berdin-berdin igartzen ditugu

3. Zaporeak bereizteko, mihiak ……………………………………….. erabiltzen ditu

· Dastamen-papilak 

· Mintz pituitarioak

· Hortzak eta haginak

4. Dastamen-papilak ………………………………………… daude

· Mihiaren gainaldean

· Aho sabaian

· Mihiaren azpialdean

5. Mihiaren puntatik hasita, dastamen-papilen ordena honako hau da:…………………………………….

· Gozoa, gazia, mingotsa eta garratza

· Gazia, gozoa, garratza, mingotsa

· Gozoa, gazia, garratza, mingotsa

6. Zaporea eta elikagaien arteko erlazioa zuzena da: 

· eztia, gozoa; gazta, gazia; limoia, garratza eta eskarola, mingotsa 

· gozoa (gazta), gazia (limoi), mingotsa (eztia), garratza (eskarola)

· gozoa (eztia), gazia (eskarola), mingotsa (gazta), garratza (limoi)

b. Jasotako informazioa kontzeptu-mapa baten antolatu

4. jarduera. Jasotako informazioa kontzeptu mapa baten antolatu
Osa ezazu dastamenaren organo nagusiaren funtzioei buruzko kontzeptu mapa; horretarako, hitz bakoitza dagokion lekuan kokatu behar duzu.

Dasta-papilak – gozoa – atzean eta erdian – garratza – alboetan atzean – aurrean, puntan – mikatza – 
c. Olinpiadetarako frogak prestatzen


c. 1. Listurik gabe zaporerik ez


Irakur ezazu ZerNolan zer esaten duen listuari buruz uler dezazun hobeto zein garrantzitsua den zaporeak antzemateko.

http://www.zernola.net/artikulua_irakurri.asp?Egoera=LINKSONLAP&Artik_Kod=37
Ondoren ea galdera hauek erantzuten dituzuen:

Zenbat listu ekoiztera irits gaitezke gure bizitza osoan?

Zertarako dugu beharrezko txistua?

Besteak beste, listua janarien zaporeak igartzeko balio digu. Egizue taldean esperimentu hau eta irakurri duzuena frogatzeko balio izango dizu.

LISTURIK GABE ZAPORERIK EZ

Zenbateraino da beharrezkoa listua, janarien zaporeak igartzeko? Egizu esperimentu hau eta jakingo duzu. 

Behar dira:

· Bi lagun

· Begiak estaltzeko zapia

· Paperezko toalla txikiak edo eskuzapiak

· Janariak (galleta gozoak eta gaziak, fruitu lehorrak)

· Edateko ura

Egin behar da:

· Zapiarekin, lagunaren begiak estali

· Paperezko toalla txikiaz edo eskuzapiaz, lagunaren mihia lehortu.

· Adierazi ezin duela janaria itxi guk esan arte.

· Janaria ahoan jarri eta galdetu ea antzematen duen zer jarri diogun mihiaren gainean, buruari eraginda adierazi beharko du baietz edo ezetz.

· Ahoa ixten utzi eta dastatzera eman diogun janariaren zaporeaz galdetu.

· Beste behin probatu nahi badugu, ur pixka bat eman aurreko janariaren zaporea kentzeko. Ondoren berriz has gaitezke esperimentua egiten.
Zer frogatzen du esperimentuak?

· Adostu eta idatzi bikote bakoitzaren ondorioak.

· Talde handian, iritziak partekatu eta eztabaidatu eta ondorio orokor bat atera.

4. TREBATZEN II. Zaporeak: zeintzuk eta nolakoak dira.


a. Informazioa jaso 

5. jarduera. Informazioa jaso

Ikus ezazu animazio hau eta ondoren datozen jarduerak egin itzazu


b. Hitz teknikoak elkarren artean erlazionatu

6. jarduera. Hitz teknikoak elkarren artean erlazionatu
c. Organoak eta beraien funtzioak erlazionatu



d. Organoak eta beraien funtzioak ordenatu

8. jarduera. Organoak eta beraien funtzioak ordenatu
e. Hitz teknikoak definitu

9. jarduera. Hitz teknikoak definitu

Hitz gurutzatuak osatzea proposatzen dizuegu, horretarako, digestio-prozesuan parte hartzen duten organoak definitu behar dituzue. Lan hau burutzeko Interneteko baliabide bat erabiliko dugu (hor behean duzue lotura, Baliabideak atalean). Irudi-segida honetan, zein urrats eman behar dituzuen erakusten zaizue. Ereduari jarraituz, osa ezazue zeuena. Lana binaka egin dezakezue. Hemen dituzue definitu behar diren hitzak. Aukera itzazue horietako 6 edo 8. Ea nola moldatzen zareten.



f. Digestioaren faseen kontzeptu-mapa osatu


b. Ideiak nagusiak eskeman ordenatu

12. Jarduera. Ideia nagusiak eskeman ordenatu

Ondorengo audio grabazio honetan Mikel Galparsoro okinak kalitatezko ogiaren ezaugarriak zeintzuk diren kontatzen du. Honen inguruan esaten dituenak desordenatuta azaltzen dira hor azpian. Entzun ondoren, ordenatu itzazu eskema honetan. 


c. Kohesio-elementuak aztertu: antolatzaileak

13. Jarduera. Kohesio-elementuak aztertu: antolatzaileak

6. TREBATZEN IV. Testu ekoizpena: azalpenak ematen

a. Digestio-prozesuaren azalpena prestatu

	AZALPEN IDATZIA BERRIKUSTEKO KONTROL ZERRENDA

· Dagokion digestioaren fasea azaltzeko beharrezko hitz teknikoak erabili al ditu?

· Digestio-prozesuan parte hartzen duten organoak aipatu eta beraien funtzioak azaldu al ditu?

· Ideiak modu ordenatuan azaldu al ditu?

· Ideiak lotzeko antolatzaile egokiak erabili al ditu?





b. Digestio-prozesuaren azalpena grabatu

16. jarduera. Digestio prozesuaren azalpena grabatu

	AHOZKO AZALPENA BERRIKUSTEKO KONTROL ZERRENDA

· Bolumen egokian eman al du azalpena? 

· Abiadura egokian eman al du azalpena?

· Intonazio egokian eman al du azalpena?

· Azalpenok ziurtasunez eman al ditu?





c. Digestio-prozesuaren bideoari prestatutako audioa txertatu
17. jarduera. Digestio-prozesuaren bideoari prestatu duzuen audioa txertatu

7. TREBATZEN IV. Ipuina


a. Pertsonaien deskribapena: eredua aztertu

18. jarduera. Pertsonaien deskribapena: eredua aztertu 

b. Ipuineko pertsonaiak marraztu eta margotu

c. Deskribapenak egiteko digestio-prozesuan parte hartzen duten organoen ezaugarriak zerrendatu

20. jarduera. Digestio-prozesuan parte hartzen duten organoak egoeraren arabera deskribatu


d. Deskribapenak egoeretara egokitu

21. jarduera. Deskribapenak egoeretara egokitu

e. Narratzailea eta pertsonaien hitzak bereiztu

22. jarduera. Narratzailea eta pertsonaien hitzak bereiztu
5. IKASITAKOA ERABILTZEN. PROIEKTUAREN GARAPENA: IPUINA EGITEN
Digestio-prozesua ikasteko aukera izan duzue, orain, hasieran planteatu genizuen erronkari heltzeko garaia heldu da: nola azalduko zenieke zer den digestioa Haur Hezkuntzako 5 urteko haurrei?, zer interes izan dezakete ume hauek digestioaren gainean?

a. Helburua adostu

23. jarduera. Helburua adostu

Beharbada, bigarren galdera honi heldu beharko genieke lehenbizi. Talde txikitan bildu zaitezte eta azter ezazue irakaslearen laguntzarekin adin honetako umeei ea zer komeni zaien jakitea digestioari buruz eta zergatik. Zehaztu ondoren, taldeko arduradunak docs dokumentu baten idatz dezala eta gorde.

b. Helburuari ondo dagokion hasierako egoera adostu

24. jarduera. Helburuari ondo dagokion hasierako egoera adostu

Beharbada aurretik egindako lanketatik aukeratua izango duzue egoeraren bat, horrela ez bada, denon artean adostu ezazue hasierako egoera bat eta docs dokumentu baten idatzi eta gorde ezazue. 

c. Parte hartuko duten pertsonaiak adostu

25. jarduera. Parte hartuko duten pertsonaiak adostu

Dagoeneko hainbat pertsonaien deskribapenak eginak dituzue, aukera itzazue zuen ipuinarentzat egokiak izan daitezkeen partehartzaileak. Ondoren, aukeratutako pertsonaien deskribapenak docs dokumentuan idatzi.

d. Ipuinaren bukaera adostu

26. jarduera. Ipuinaren bukaera adostu

Nola bukatuko da ipuina? Guk nahi dugun moduan izango da, baina, betiere, orain arte adostutakoarekin ondo josiko den bukaera eman behar zaio. Gure ipuinak lehen aipatu dugun koherentzia ezin du galdu. Bukaerak helburua eta beste guztiarekin ondo etorri behar du. Adostu ondoren idatz ezazue docs documentuan.

e. Ideien arteko koherentzia eta kohesioa zainduz, ipuina idatzi

27. jarduera. Ideien arteko koherentzia eta kohesioa zainduz, ipuina idatzi

Tira! Iritsi da puzzlea osatzeko garaia, bildu ditugun pieza guztiak elkartzekoa, alegia. Askotan aipatu dugu koherentzia, ideien arteko lotura; hau da, ondo etorri behar direla ideiak bata bestearekin, baina ideiekin testu bat osatzeko lotu egin behar ditugu eta, horretarako, testu antolatzaileak behar ditugu.

Hona hemen narraziotan gehien erabiltzen ditugunak:

Denbora antolatzaileak: gaur, gero, ondoren, handik gutxira, hurrengoan, inoiz, ......... egin zuenean, jandakoan...

Ideiak gehitzeko antolatzaileak: gainera, eta, alde batetik, bestetik, azkenik...

Dena dela, begiratu zer dioen Irunek:
Egilea: irune.agirre 
2010-ots-05, 0:22 
Idazterakoan lokailuak txertatzeko ditudan zailtasunak kontuan izanda, oso baliagarria egin zait orrialde honetako edukia. Lokailuen inguruko azalpena argia da, eta lantzeko ariketak egokiak. Mila esker edukiak eskura jartzeagatik!

Irunek aipatzen duen web orrialdea honako hau da:
http://www.euskaljakintza.com/ariketaguztiak/lokailuak-lantzen/
Berak bezala lantzeko premia ikusten baduzu, badakizu hemen laguntza izango duzula.

Taldean ipuin osoa idatzi ondoren, berrikusketa egitea komeni zaizue eta, komenigarria ikusi ezkero, egokitu, gauzak kendu edo osatu.

Honako irizpide hauek har ditzakezue kontuan berrikusketa egiteko:

	IPUINA BERRIKUSTEKO KONTROL ZERRENDA

· Ezarritako helburua betetzen al da ipuin honen bitartez?

· Ideien arteko koherentziarik ba al dago?

· Protagonisten deskribapenak txertatu al ditugu?

· Protagonisten elkarrizketak txertatu al ditugu?

· Kohesioa bermatuta al dago?, hau da, antolatzaile egokiak erabiliz ideiak ondo lotu al ditugu?




9. PROIEKTUAREN AURKEZPENA: EDIZIO LANAK
a. Ipuina biñetatan zatitu

28. jarduera. Ipuina biñetatan zatitu

Dagoeneko ipuina egina dago, orain edizio lanak falta zaizkigu. Hasteko, pasarte bakoitzeko irudia bana txertatu behar dugu; horretarako, pentsatu behar dugu ea nola banatuko dugun testua.

Planifikazioa egin arren, marrazkiak egiten ditugunean, komenigarria ikusi ezkero, aldaketak egin ditzakegu.

Har ezazue, bada, ipuina eta egin derizkiozuen banaketak, nondik nora lehenengo biñeta, nondik nora bigarrena, hirugarrena... 
Bukatzen duzuenean, ipuina daukazuen docs dokumentuan bertan egin itzazue erabaki dituzuen testu banaketak eta gorde.
b. Biñeta bakoitzari dagokion marrazkia egin

29. jarduera. Biñeta bakoitzari dagokion marrazkia egin

HHn asko marrazten zenuten, orain gutxixeago, baina seguru gustura egingo duzuela lan hau, gainera seguru daudela zuen artean artistaren batzuk.
Dena dela, gogoratu! Hemen ere koherentzia zaindu behar dugula, marrazkiek testuek diotena irudikatu behar dute, hau da, testuarekiko lotura gorde behar dute.

c. Marrazkiak eskaneatu eta testuarekin batera docs-eko aurkezpen dokumentu baten gorde

30. jarduera. Marrazkiak eskaneatu eta testuarekin batera docs-eko aurkezpen dokumentu baten gorde

Orain paperean ditugun marrazki hauek digitalizatu egin behar ditugu, hau da, ordenadore barruan gorde, horretarako eskanerra erabiliko dugu. Ez duzuela sekula erabili? Irakaslearen laguntzarekin berehala ikasiko duzue, bestela bideo hau lagungarria izan dakizueke:

http://www.youtube.com/watch?v=u1ktmOjLUfE&feature=related
Eskaneatutako irudiak ipuinaren izenburua duen karpeta baten JPG formatuan gordeko dituzue erraz deskribatuko dituen izena emanez: 1. biñeta, 2. biñeta...

Dagoeneko ordenadore barruan ditugu bai irudia, baita testua. Orain elkartzeko garaia iritsi da. Ireki ezazu docs eta, berria sortu menutxoan, aukeratu aurkezpena. Aplikazio honek ipuina biñetetan paratzeko aukera ematen dizu.

Sekula egin ez baduzue horrelakorik egin, honako pauso hauek jarraitu:

Lanean hasi aurretik dokumentuari izena ezarriko diogu, egokiena ipuinaren izenburua jartzea izango da.

Sakatu + ikurrari eta aukeratu diseinua, guk diapositiba hutsa aukeratzea gomendatzen dizugu, fondoan marrazkia jartzeko eta haren gainean testua.

Behin diseinua aukeratu ondoren, biñeta beste diapositiba gehituko dituzue, lau, bost, sei... behar dituzuenak. Horretarako kopiatu botoiari sakatu (+ ikurraren ondoan dago).

Lehenbiziko diapositiban ipuinaren titulua jarriko dugu eta egileen izenak, noski!

Beste guztietan lehenbizi irudia txertatuko dugu: sakatu txertatu eta irudia aukeratu; bilatu gorde dituzuen karpetan; ireki eta onartu.

Irudiaren ondoren, testua txertatuko dugu. Ireki testua gordeta duzuen dokumentua, aukeratu irudiari dagokion zatia, kopiatu eta aurkezpenean, lekurik egokienean, testu kuadro baten itsatsi.

Bai irudia, bai testuaren tamaina eta kokapena diapositibara ondo egokitzeko edozein erpinetik tira eginda lortuko dugu, egin itzazue probak.

Bukatzeko gorde ikurrari sakatu.

d. Ipuinak blogean argitaratu

31. jarduera. Ipuinak blogean argitaratu

Bukatu ondoren, ipuina Ikasgelako Blogean argitaratuko dugu. Horretarako, aurreko batean egindako gauza bera egitea proposatzen dizuegu: 
Blogean sartu eta idazki berri bat sortu eta izenburua atalean, gure ipuinaren izenburua idatziko dugu.
Docs-dokumentura jo, eta ipuina kopiatu (ez eskema) eta blogean sortua dugun idazkiaren edizio-leihoan itsatsi. Testu idatzia eta irudiak, jatorrizko dokumentuan duten itxura berberarekin ikusiko dira.

Lana gorde aurretik, irakasleak sortua izango duen Digestio kontuak izeneko atalarekin erlazionatu. Lana gorde eta argitaratu. Ikusiko duzue zein bilduma dotorea eta dibertigarria osatuko duzuen.

Irakur itzazue besteen ipuinak eta egizkiozue iruzkinak elkarri, iritzia emanaz eta kritikak (onak ere) eginez, horrela ikasten da eta.
e. HHko bost urteko ikasle eta irakasleei jakinarazi
32. jarduera. HHko bos urteko ikasle eta irakasleei jakinarazi

Dagoeneko bukatutzat eman genezake gure lana, baina oraindik pausorik garrantzitsuena falta zaigu, gure hartzaileei beraientzat propio egin dugun ipuinen berri ematea. Modu askotara egin genezake hau, beraiengana zuzenean joanda edo korreo elektronikoz. Era guztietara, honako hauek argi adierazi behar zaizkie:

Gu zein garen: gure aurkezpena

Zer egin dugun: lanaren aurkezpena

Zein helbururekin egin dugun: helburuaren aurkezpena

Nolakoak diren ipuinak, deskribapen laburra, alegia

Non aurkitzen diren beraiek erraz topatzeko

Beraien iritzia zein den jakitea gustatuko litzaigukeela

Eta nola ez, ohi den moduan hasierako eta bukaerako agurra.

1. BUKAERAKO EBALUAZIOA

33. jarduera. Egindako lanak merezi du hausnarketatxo bat, atzera begirada bat, konturatu gaitezen zenbat ikasi dugun lan honetan hasi ginenetik.

Bete ezazu Zer dakit II txantiloia eta bidal iezaiozu zure irakasleari, zenbat ikasi duzun erakusteko. Ondoren berreskura ezazu hasieran bete zenuten Zer dakit I txantiloia eta erkatu itzazu txantiloi biak, zu ere konturatu zaitezen zenbat ikasi duzun.


























































































BIZIDUNEN FUNTZIO NAGUSIAK





- Izaki berriak sortzeko





- Gorputzari eusteko eta mugitzeko








Gorputzak dituen aparatuen 


lanak koordinatzeko





-Gorputzak sortzen dituen


 hondakinak kanporatzeko





Gorputzak behar dituen nutrienteak 


eta oxigenoa zeluletara garraiatzeko





Gorputzak behar dituen 


nutrienteak eskuratzeko





Gorputzak behar duen


oxigenoa eskuratzeko





horretarako dugu …





horretarako dugu …





horretarako dugu …





hauek dira:





UGALTZE APARATUA





LOKOMOZIO APARATUA





NERBIO SISTEMA





IRAITZ APARATUA





ZIRKULAZIO APARATUA





DIGESTIO APARATUA





ARNAS APARATUA





UGALDU





ERLAZIONATU





NUTRIZIOA





GIZA GORPUTZA: HAINBAT APARATUK OSATURIKO ORGANISMOA

